
Vilmund Jacobsen

Ein av stigtakarunum og 
fyrireikarunum av Føroya 
Sjómannadegi er Karl Birgir 
Isaksen, sum hevur verið 
við øll árini, síðan farið varð 
undir hetta frálíka familjutil­
tak í Klaksvík.

Hann heldur, at Sjó­
mannadagurin var góður.

- Sjálvt um regnið sílaði 
niður, eydnaðist dagurin 
var. 

Karl Birgir Isaksen ynsk­
ir at takka øllum stuðlum, 
hjálparfólki, bjargingar­
feløgum, tyrlumanning og 
teimum, sum løgdu bátar 
til vatnkríggið, fyri sína lut-
tøku. 

Hann takkar eisini øllum 
teimum, sum nýttu høvi 
at vitja ymisku tiltøkini og 
kappingarnar og øllum teim­
um, sum tóku lut.

Væl av fólki
Tá tú komst til Klaksvíkar 
fyrrapartin leygardagin, 
gjørdist tú eitt sindur skakk­
ur. Eftir vegnum stóðu longu 
rættiliga nógvir bilar, og tá 
tú koyrdi oman á Stangar­
brúnna, sást skjótt, at her 
var væl av fólki - ikki úti á 
bryggjuni, men inni í stóra 
tjaldinum, sum rættiliga var 
pakkað við fólki.

Stóra morgunmatar­
borðið, sum plagar at vera 
á bryggjuni, var sett upp í 
tjaldinum, og her var næst­
an ikki innkomandi, so nógv 
fólk vóru savnaði her leygar­
morgunin.

Tá løtur vóru, og regnið 
hasaði eitt sindur av, vóru 
fólk á bryggjuni, men so 
skjótt, sum regnið tørnaði til 
aftur, sluppu tey flestu sær 
undir tak aftur.

Eins og undanfarin ár, 

varð skipað fyri nógvum 
ymiskum kappingum, bæði 
til álvara og gamans.

Móttøka fyri Livari
Eitt av hæddarpunktunum á 
Sjómannadegnum leygardag­
in var móttøkan fyri Livari 
Nysted. Hann hevði eisini 
bátsfelaga sín, Steward, við 
sær, og teir báðir sóu út til at 
hugna sær óført.

Tyrlan kom við teimum 
báðum. Teir vórðu loraðir 
niður í bát, sum lá úti á 
vánni. Báturin førdi teir til 
lands, og síðan var móttøka 
stóra pallinum, har umboð 
fyri Klaksvíkar kommunu 
og Hvannasunds kommunu 
søgdu nøkur orð, eins og 
hetjurnar báðar eisini fingu 
høvi at heilsa øllum, sum 
vóru komin til móttøkuna.

Sjómannadagur 
í nógvum regni
Føroya Sjómannadagur eydnaðist væl, hóast tað 
regnaði illa í Klaksvík onkra løtu leygardagin. Talið 
av fólki verður sjálvsagt nakað minni, tá veðrið 
ikki er gott, men tey, sum standa aftan fyri stóra 
familjutiltakið, halda, at dagurin var góður

Tá Fiskamarknaður Før­
oya fríggjadagin gjørdi 
sínar metingar um, hvus­
su henda vikan fer at 
roynast, var eitt línuskip 
á veg yvir á Flemish Kap, 
tvey skip vóru undir Ís­
landi, og eitt línuskip var 
á Íslandsrygginum.

- Vit rokna ikki við, at 
nøkur av hesum skipum 
koma inn at landa hesa 
vikuna. 

Lagt verður aftrat, at 
eitt línuskip eisini roynir 
á djúpum vatni undir Før­
oyum, og her er veiðan 
mest toskur, svartkalvi 
og blálonga. 

- Hetta línuskipið 
landar helst síðst í hesi 
vikuni.

Enn liggja nøkur línu­
skip inni, men tey fara 
væntandi út aftur teir 
næstu dagarnar.

Um útróður sigur 
Fiskamarknaður Føroya, 
at streymurin verður 
harður, og veðrið verður 
skiftandi. Tí verður ikki 
roknað við nøkrum ser­
ligum útróðri hesa viku­
na.

- Tá útróður er, fáa 
bátarnir eina blanding 
av toski, hýsu og hvítingi, 
og onkur roynir eisini 
eftir kalva. 

Framvegis eru trý pør 
á gulllaksaveiði, fimm pør 
fiska upsa, eitt par fiskar 
svartkalva og kongafisk, 
og tvey pør fiska makrel.

- Vit vænta, at eitt par 
kemur inn at landa upsa 
í dag, og hini upsaskipini 
koma helst inn at landa 
seinni í hesi vikuni.

Um partrolararnar 
sigur marknaðurin, at 
ein fiskar svartkalva, 
men kemur neyvan ikki 
at landa hesa vikuna. 
Hinir djúpvatnstrolar­
arnir fiska makrel.

Ísfiska­
skip 
fiska 
makrel

Góð fólk sum Gutti Wint­
her, Johanna á Tjaldrafløtti 
og Elisabeth Akursmørk 
vóru dómarar.

Dávur Winther gekk 
framvið við myndatólinum 
og varð róptur upp, tí tað 
manglaði ein maður í, so­
leiðis at kappingin kundi 
byrja.

Stig vórðu givin fyri 
fastleika, smakk, útsjónd, 
framførslu og arbeiðslag. 

Endaliga úrslitið gjørd­
ist: 1. Petur Jacob Langaard, 
2. Ivan Isaksen, 3. Dávur 
Winther og 4. Tommy 
Jacobsen.

So, hóast talan er um eitt 
triðja pláss hjá Dáva Wint­
her, er tað ikki so lítil heið­
ur at fáa, bert tí at eingin 
annar helt seg til. 

Í 1972 var Dávur Winther 
kokkur við Draganum á 
snelluveiði undir Íslandi. So, 
heilt óroyndur skipskokkur 
er hann ikki.

Dávur dugir 
at gera 
frikadellir
Á Sjómannadagnum varð skipað 
fyri kapping, sum varð kallað 
"Føroya besti skipskokkur"

Jógvan Skorheim, 
borgarstjóri í Klaks­
víkar kommunu og 
Jacob Vestergaard, 
landsstýrismaður í 
fiskivinnumálum á 
Sjómannadegnum

Tað man vera sjáldan, 
at so fá fólk hava 
verið at sæð eftir 
Stangarbrúnni 
ein Sjómannadag. 
Tey flestu hildu 
seg undir taki


